[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Jarduera-programa zabala Nafarroaren Eguna 2009ko egun nagusia ospatzeko
Nafarroako Urrezko Domina ematea UAGN eta UCANi, ekitaldi instituzional nagusia izango da
Foru-Exekutiboak jarduera-programa zabala antolatu du bihar, abenduaren 3an, Nafarroaren Eguna 2009ko egun nagusia ospatzeko, Xabierko San Frantziskoren jaieguna.
Jardunaldiko ekitaldi instituzional nagusia Nafarroako Urrezko Domina ematea izango da, Foru-Erkidegoko intsignia garrantzitsuena, aurten Nafarroako Nekazari eta Artzain Elkarteari (UAGN) eta Nafarroako Nekazaritzako Kooperatiben Elkarteari (UCAN) emango zaiena. Sari horren bidez, Foru-Exekutiboak nekazal-elikadura sektoreko erakunde ordezkari bezala garatutako lana eta emandako etengabeko sustapena, eta Nafarroako ekonomian eta gizarte-errealitatean hain oinarrizko eta erabakigarria den sektorearekiko euren ekimena, erantzukizuna eta konpromisoa saritu nahi du.

Ekitaldia 12etan hasiko da Kultura eta Turismo Saileko-Príncipe de Viana isabeldar patioan. Bertan, Nafarroako Gobernuko presidentea den Miguel Sanz Sesma jauna izango da, eta Foru-Erkidegoko agintari eta ordezkari nagusiak ere izango dira. 
Ekitaldia hasi aurretik, Xabierko San Frantziskoren omenez egindako elizkizuna izango da. Eukaristia 9.45ean hasiko da Xabierko Basilikan eta Iruñeko apezpikua eta Tuterako apezpikua den Francisco Pérez González izango dira elizkizunaren buru. Halaber, Nafarroako Gobernuko kideak, Sanz presidentea buru, eta bestelako agintariak ere bertan bilduko dira.
Aldi bereko 70 kontzertu baino gehiago
Bestalde, biharko programatutako ekitaldien artean, aldi bereko 73 kontzertu izango dira (45 koro eta 28 banda) Foru-Erkidegoko beste hainbeste udalerritan zehar. Emanaldiak, horien gaineko informazio zehatza Nafarroaren Eguna web orrialdean, 13.00etan hasiko dira Nafarroako Himnoarekin eta ondoren, parte hartzen duten taldeen programa espezifikoak izango dira. Kalkuluen arabera, orotara, 3.000 artista inguruk hartuko dute parte kontzertu horietan .
Halaber, aipatzekoa da Nafarroako beste herrialde batzuetako etxe erregionalek eta elkarteek parte hartuko dutela, ekitaldi desberdinekin, Nafarroaren Eguna 2009ko egun nagusi horretan. 

Oraingoan, etxe erregionalek Los Arcosen ospatuko dute jaieguna. Programa 10.15ean hasiko da desfile batekin udalerriko kaleetan zehar Udaletxeraino, eta bertan udal korporazioak harrera egingo die. Egunean zehar ekitaldi ugari izango dira: elizkizuna Santa María elizan (12:00etan), Lizarrako Ereintza Koroaren kontzertua kultura-etxean (13:00etan) eta Andaluzia, Asturias, Extremadura eta Galiziako etxe erregionaletako talde folklorikoen emanaldiak. Funtzioa 17:30ean hasiko da Los Arcoseko kultura-aretoan.

Bestalde, Nafarroako bestelako herrialdeetako elkarteak 12:00etatik aurrera izango dira Iruñeko Gayarre Antzokian. Jaialdi Folklorikoan ondoko herrialdeetako musika eta dantza emanaldiak izango dira: Kamerun (2 talde), Nigeria, Ghana, Kongoko Errepublika Demokratikoa, Peru (2 talde), Kolonbia, Nikaragua, Argentina, Bulgaria eta Errusia. Ikuskizuna doakoa da, eta aurretiaz gonbidapena hartu behar da. Horretarako, interesdunek antzokiko leihatilara jo behar dute goizeko 10:30etik aurrera, abenduaren 3an.

Haur Jaialdiaren saio bikoitza
Arratsaldean, txikienentzat, Nafarroaren Eguna Haur-Jaialdia izango da, aurtengoa zazpigarren edizioa eta, oraingoan, “Bob Esponja” marrazki bizidunen seriearen ikuskizuna bilduko du. Dagoen eskaria ikusita, bi sesio programatu dira, bata 17:00etan eta bestea 19:00etan, Iruñeko Labrit frontoian.

Funtzioa, Foru-Exekutiboak Caja Navarraren lankidetzarekin antolatutakoa, ostiralean antzeztuko da, hilaren 4an, Lizarrako udal kiroldegian eta larunbatean, hilaren 5ean, Tuterako Elola kirol-gunean, arratsaldeko 17:00etatik aurrera.

Biharko antolatutako ekitaldi-programa Nafarroaren Eguneko Kontzertuarekin amaituko da. Ikuskizuna 20:00etan izango da Baluarte Nafarroako Kongresu-Jauregi eta Auditorioko areto nagusian, eta ondokoen interpretazioak izango dira: Orfeón Pamplonés-eko Escolania, Nafarroako Orkestra Sinfonikoa eta Yu-Chien Tsen biolinista, Pablo Sarasate nazioarteko biolin lehiaketaren azken edizioko irabazlea. 







	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 4



[image: image1.png][image: image2.png][image: image3.png][image: image4.png][image: image5.png][image: image6.png]